
Abstract: 

In Urdu literature, there are few such reliable and distinguished critics whose critical 

work is seen with great esteem. Syed Ehtesham Hussain is also an important name in 

these literary critics. Even the great critics of Urdu literature are convinced of his 

eloquent nature, deep studies and profound understanding. Theoretically, he is related 

to Marxist critical school, but he is called the founder of Marxist critical school in 

Urdu. By applying the critical principles of the same school, he filled the field of Urdu 

criticism with his extensive study and careful approach. With his rationality, not only 

the Marxist criticism of Urdu was repeated, but he developed the theoretical and 

practical criticism of Urdu on modern lines. With his reasoning, not only did the 

Marxist criticism of Urdu flourish, but also built the theoretical and practical criticism 

of Urdu on new lines. It should be attributed to the lack of luck in the criticism of Urdu 

fiction that prominent and coin-opposed critics like Ehtesham Hussain have written 

very little on the criticism of Urdu fiction, but His short work is also seen with great 

esteem in Urdu criticism. 

Keywords: Theoretical Criticism, Practical Criticism, Marxist Criticism, Ideological 

affiliation, great esteem, Urdu fiction 

ردواد ب میں چندایسے معتبر اورممتاز ناقدین موجودہیں جن کےتنقیدی کام کو بڑی قدرکی نگاہ سے دیکھاجاتاہے۔انِ ناقدین ا   

ادب میں ایک اہم نام سید احتشام حسین کابھی ہے۔ ان کی طبع رسا،عمیق مطالعے اورژرف بینی اردوادب کےبڑے بڑے ناقدین بھی 

 مارکسی تنقیدی دبستان سےہے،بلکہ ان کو اردومیں مارکسی تنقیدکابانی کہاجاتاہے۔ انھوں نے اسی قائل ہیں ۔ نظریاتی طورپر ان کا تعلق

دبستان کے تنقیدی اصولوں کوکام میں لاتے ہوئے اپنے وسعت مطالعہ اورمدبرانہ انداز سے اردوتنقید کے دامن کو گہر ِآب دار سے بھر 

اردوتنقید بارآورہوئی بلکہ اردوکی نظری اورعملی تنقید بھی جدیدخطوط پر  دیاہے۔ان کی اسی استدلالیت سے نہ صرف مارکسی

 استوارہوئی۔اسے اردوفکشن کی تنقید کی کم نصیبی پر محمول کیاجائےکہ احتشام حسین جیسے ممتاز اورسکہ بندنقاد نے اردوفکشن  کی تنقید پر

 کام بھی اردوتنقید میں  بڑی قدرکی نگاہ سے دیکھاجاتاہے۔ کے مصداق ان کاکم‘‘بقامت کہتربہ قیمت برتر’’بہت کم لکھاہے مگر

اردوتنقیدکی تاریخ اورارتقاکاذکرکرتےہوئے ترقی پسند ناقدین میں سرفِہرست سیداحتشام حسین کانام آتاہے۔ان کا شمار  

سری عملی اوردوی تنقیدجدید دور کےاہم ترین ناقدین اِدب میں ہوتاہے۔ان کی تنقیدکو دوحصوں میں تقسیم کیاجاتاہے ایک نظر

چڑھایا۔ اس  بھی پروانتنقید۔ اردو فکشن کے حوالےسے وہ پہلے نقادہےجنھوں  نے اردومیں نظری تنقیدکےساتھ ساتھ عملی تنقیدکو

میں عملی تبہ اردو تنقیدضمن میں انھیں اردومیں عملی تنقیدکابنیادگزارکہنازیادہ مناسب ہے۔کیوں کہ نہ صرف انھوں  نےپہلی مر

  اردوناولکے اچھے خاصےنمونے پیش کیےبلکہ عملی تنقیدکے طریقہ کاراوراصول بھی وضع کیے۔احتشام حسین نے جبتنقید

 ۔ رہورہی تھیکےفکروفن پرتنقیدلکھنا شروع کیا اس وقت ہماری تنقیدزیادہ ترنظری اور تاثراتی تنقید کےحدود کے اند

کے باوجود ان میں نظریاتی تعصب بالکل نہیں تھا۔مارکسی نظریات سید احتشام حسین ایک خاص مکتبہ ٔ فکرسے تعلق رکھنے  

نے اپنی طبع رسا  کیا۔انھوں اوراصولوں کی طرف کماحقہ جھکاؤ رکھنے کے باوجود انھوں نے کبھی دوسرے نظریات اوراصولوں کورد نہیں

ب ا نہ رویہ کیے باریک بینی سے مطالعہ کیا۔ 
عص

 

مت

 ۔  کرتے نظرآتے ہیں دلائل سےردو قبول  بھی منطقیسے ان نظریات کو بغیر معاندانہ اور

ئل سے وعقلی  دلا انھوں نے اگردوسرے نظریات سے اختلاف بھی کیاہےتوصرف  مخالفت برائے مخالفت سےنہیں بلکہ مضبوط عملی

ت دیا، اقتصا اپنی بات واضح کرتے ہیں۔یہ سب کچھ ان کے وسعت پر دلالت کرتے ہیں۔ادب کے ساتھ ساتھ تاریخ ،سیاسیات

 ،عمرانیات  اورسماجیات پر ان کی گہری  نظرتھی۔اس بارےمیں پروفیسرنورالحسن نقوی لکھتےہیں:

ص طورپر پروفیسراحتشام حسین کا مطالعہ بہت وسیع ہے۔ادب کےعلاوہ جملہ سماجی علوم خا’’

گی تاریخ،سیاست ،اقتصادیات اورعمرانیات وغیرہ پر ان کی گہری نظرہے۔مزاج میں سنجید

 کسیلیکن جب  غوروفکر ان کی عادت ہے۔ان سب سے مدد لیےبغیر وہ کسی فیصلے پرنہیں پہنچتےہے،

 (۱‘‘ ) کےساتھ اس پر قائم رہتےہیں۔فیصلےپر پہنچ جاتے ہیں تونہایت مضبوطی

 ابوالکلام  کےبارے میںسید احتشام حسین نےتنقیدمیں سماجی علوم کو وسیلےکےطورپر استعمال کیاہے۔ان کےاس عمیق مطالعےکی خوبی

 قاسمی لکھتےہیں:

 ہیں۔دانشاحتشام حسین اردوکےممتازنقاد اوردانش ورکی حیثیت سے اپنی مخصوص پہچان رکھتے’’

 منظرمی پس ورکی حیثیت سے اس لیےکہ انھوں نے اپنی تنقیدی تحریروں میں علمی بلکہ بین العلو

سوال ہے قدانہ حیثیت کاکواپنی تفہیم کےوسیلے کےطورپر استعمال کیاہے۔جہاں تک ان کی نا

د خوب وشعرکے توانھوں نے سماجی علوم اوردوسرے متعلقات ِادب کی بحثیں چھیڑکرعملی طورپر اد

 (۲)‘مکتفی  تصورکی نفی کی۔

تنقیدکےاصول ونظریات اورعملی تنقید پرانھوں نے کوئی مبسوط اور مستقل تنقیدی تصنیف نہیں چھوڑی  بلکہ ان کے وہ  

تک پہنچتی ہےاورجووقتاًفوقتاً مختلف  رسائل میں شائع ہوتے رہے یا کسی ادبی جلسے میں  ۲۵۰کی تعدادتقریباً تنقیدی مضامین جن 

پڑھےگئے تھے۔پھر ان مضامین کو کتابی صورت میں شائع کیاگیا۔یہ مضامین جامع اورمدلل بھی ہیں جس میں کسی قسم کی تشنگی کا احساس 

مشمولہ روایت اوربغاوت ، ‘‘ناول اورافسانے سے پہلے’’دومضامین لکھے ہیں ۔ ان میں سے ایکنہیں ہوتا۔انھوں نے فکشن کی تنقید پر

مشمولہ ذوق ِ ادب اورشعور کافی اہمیت کے حامل ہیں۔یہ دونوں مضامین اپنی جامعیت کےلحاظ ‘‘ اردوناول اورسماجی شعور’’دوسرامضمون 

فکشن کےحوالےسے یہ ایسے مضامین ہیں جس میں فکرونظر کے ایسے سے بہت فکر انگیز اور معنی خیز حیثیت کے حامل ہیں۔اردو

گوشےمنوراوربعض ایسی بحثیں کھل کرسامنے آگئی ہیں جو اس سے پہلے اردوفکشن کی تنقید میں موجودنہیں تھیں ۔انھوں نے عملی 

کےنمونےملتےہیں۔ انھوں نے پہلی اورنظریاتی ہردوطرح کے مضامین لکھے ہیں۔ہمارے ہاں فکشن کے متعلق زیادہ تر  تاثراتی تنقید

مرتبہ  فکشن کےحوالےسےنظری تنقیدکےساتھ  عملی تنقیدکو بھی فروغ دیا۔ان کےمضامین میں عملی تنقیدکےبےشمار 

 نمونےموجودہیں۔اس طرز تِنقیدمیں بھی ان کا عمیق مطالعہ اوراستدالی انداز بیاں ان کوانفرادیت بخشتاہے۔

صہ شٔہود پر آیا۔اس کتاب میں ان کاتنقیدی مضمون ۱۹۴۸جو ‘‘ روایت سے بغاوت’’عہ ان کے تنقیدی مقالات کا مجمو 

 

مت
ءکو 

کہ اس سے ان کی بھی اہم ہے میں انھوں نے کہانی کے آغازوارتقا پرروشنی ڈالی ہے۔یہ مضمون اس لحاظ سے‘‘ناول اورافسانےسےپہلے’’

نیوں ہے کہ کہا میں انھوں نے اس امر کی طرف توجہ دلائی تنقیدی بصیرت کے موقف کی بھی تائیدہوتی ہے۔مضمون کے آغاز

 ہے۔یہی وجہ  پڑی ہوئیکاآغازانسان کی سماجی  زندگی کے آغازکےساتھ شروع ہوا۔ابتدائے آفرینش سے کہانی انسان کی سرشت میں

 :ہیں طراز سے کہ انھوں نے کہانی کو پیدائش اورارتقاکو انسانی سماج کے ساتھ جوڑاہے۔اس سلسلے میں وہ رقم

انسان ابتداہی سے سماجی زندگی بسرکررہاہے۔وہ سماج کوبدلتااورسماج کےساتھ ’’

 یہی میںکی وسعت  خودکوبدلتارہاہے۔سماج کو بناتا اور سماج کے ساتھ خود بنتارہتاہے۔زمان ومکان

نیوں کی ۔کہال پیداکیےتغیر ہے جس نے علم الاساطیر ،دیو مالا،مذہبی کہانیاں، داستان افسانے اورناو

 (۳)‘‘یہ شکلیں  انسانی معاشرت کی تبدیلیوں میں اپنی جڑیں رکھتی ہیں۔

کہانی کے متشکل ہونے پر بہت سی چیزیں اثراندارہوتی ہیں۔ایک کہانی ایک ہی وقت میں مختلف علاقوں اورملکوں میں مختلف  

 عث بنتی ہے۔یہ تغیرباوتبدل کا  ہوتی ہیں جو اس میں تغیر انداز میں بیان ہوتی ہے۔یہ اس لیے کہ کہانیوں پرایسی کئی چیزیں اثرانداز

مخصوص ہوجاتی   کے ساتھخطےوتبدل معاشرتی ،معاشی اورجغرافیائی ہرلحاظ سے ہوتی ہے۔اسی مقامی اثرپذیری کے تحت وہ اس علاقے یا 

تغیرات کو  زندگی کے نسانی سماجیہیں۔کہانی کی موجودہ شکل جو ناول اورافسانے کی صورت میں ہمارے سامنے آئی ہے۔اصل میں ا

 سامنے رکھ کر اس کامطالعہ ضروری ہے۔سید احتشام حسین اس بارے میں لکھتےہیں:

شرتی کہانی کی شکلوں میں جوتغیرات ہوتے رہتےہیں ان کے اصل اسباب کو معاشی اورمعا’’

۔انھیں تی ہیںجا حالات میں تلاش کرنا چاہیے۔آج جو کہانیاں ناول اورافسانوں کی شکل میں پائی

 سے  وتدقیقتحقیقسامنے رکھ کر اگر ان کی ابتدائی تصویر بنانے کی کوشش کی جائےتوغیر معمولی  

 (۴)‘‘یرہوگا۔کام لیناہوگا۔انسان کی سماجی زندگی اوراس کے تغیر پذیر ماحول کا مطالعہ ناگز

کےربط کو بڑی استدلالیت سے بیان کیاہے۔ تاریخ  سید احتشام حسین نے درج بالا اقتباس میں کہانی اورانسان کےسماجی ماحول 

کو وسیع مطالعہ رکھنے کی وجہ سے انھوں نے کہانی کو انسانی تہذیب وتمدن کے ارتقامیں ڈھونڈنے کی کوشش کی ہے۔یہ کہانیاں تصویری 

یہ کہانیاں یقیناً سادگی کامظہر صورت میں غاروں اور چٹانوں پر ثبت کی گئی ہیں۔تہذیب وتمدن کے اس ارتقائی صورت میں بیان کی گئی 

ہوں گی ۔ ان کے وسعت  ِمطالعہ اورتاریخی ژرف بینی کا بین ثبوت یہ ہے کہ انھوں نے اس مضمون میں دنیا کی تقریباً تمام تہذیب ِیافتہ 

مع ہےکہ نہ صرف اقوام اورملکوں میں رائج کہانی پن کی ارتقائی صورت کو بڑی جامعیت کے ساتھ بیان کیاہے۔یہ مضمون اس قدر جا

ہندوستانی معاشرت بلکہ دوسری قوموں میں قصہ کہانی کی روایت کا احاطہ کرتاہے۔ہرزبان میں داستان کی روایت ،ان کی خصوصیات 

 فک ہے۔ زمانہ قٔدیم سے 
ت

 

ن
اورعوام میں ان کی دل پذیری کو بڑی وضاحت کےساتھ بیان کیاگیاہے۔داستانیں ہماری تہذیب کاجزولا

سادگی کے ساتھ ساتھ ا س وقت کے سماجی مسائل ، ان کی تشریح وتوضیح اورحل کرنے کو جس طرح پیش کیاجاتاتھا وہ عوام  کہانی  پن میں

 دل چسپی کا باعث تھا۔

سید احتشام حسین بھی دوسرے محققین اورناقدین ِ ناول کی طرح صنف ِناول کےجنم کو صنعتی دورکا نتیجہ قراردیتے  

کےواقعات  حقیقی دنیا کی روز افزو ں ترقی نے انسان کےرجحان کوفرضی دنیاؤں کے قصے کہانیوں سےہیں۔صنعتی انقلاب اورسائنس

  اپنی جانب مبذولکی توجہ کو اورمسائل کی طرف موڑدیا۔کیوں کہ ناول میں زمان ومکان کی سچی تصویرکشی کی جاتی ہےاس لیے عام آدمی

 ملاحظہ کیجیے:کرانے میں کامیاب رہا۔اس بارے میں ان کی رائے 

 کی تمدن ناول اورمختصر افسانے دونوں صنعتی تمدن کے اثرات کا نتیجہ ہے اورجب سے صنعتی’’

ورمختصر ابتداہوئی ہے یا سائنس اورحکمت کی ترقی کا اظہارہوتاہے ۔اس وقت سے ناولوں ا

 خارجیتافسانوں میں زمان ومکان کی حقیقت اورصداقت کو عروج حاصل ہوتاہے۔ داخلیت اور

 کی یح ،مقصدتشرکی آمیزش ،زمان ومکان کاکم یازیادہ احساس ،انسانی فطرت کے مختلف عناصر کی 

 (۵)‘‘وضاحت  کہانی سے زیادہ کہیں نہیں پائی جاسکتی۔

مضمون کے آخر میں انھوں نے داستانوی ادب اورجدید فن قِصہ گوئی یعنی ناول اورافسانےمیں حقیقی زندگی کی جھلک کو  

 گوئی غیر یم طرز ِقصہقدہوئے لکھاہے کہ جدید قصہ گوئی میں شعوری طورپر زندگی کے حقائق کوبیان کیاجاتاہےجب کہ موازنہ کرتے

 :ہیںشعوری طورپر یہ کام کرتی اوراس وقت کےلوگوں کی دل چسپی کا سامان مہیاکرتی تھی۔اس بارے میں لکھتے 

ری  غیر شعوبیدارکیاجاتاہےلیکن پہلےآج شعوری طورپر ناولوں اورافسانوں میں افسون حِیات ’’

 وران کی بہترینسرمایہ ا طورپر زندگی اپنا جادو کہانیوں پر چلاتی تھی اورانھیں انسانوں کا عزیز ترین

 (۶)‘‘متاع بناتی تھی۔

رمستند انداز سے سیداحتشام حسین کا یہی گہراتجزیاتی انداز ان کی تنقید نگاری کی اصل پہچان ہے۔وہ اپنی بات کو زیادہ پُراثر او 

م قاسمی میں ابوالکلاپیش کرنے میں تاریخی شواہد سے کام لیتےہیں۔یہ مضمون مختصرہونےکے باوجودجامعیت سے مملو ہے۔اس بارے

 لکھتےہیں:

ادب کی  احتشام حسین کو چوں کہ تاریخ ،تہذیب اوراقدارسے خاصی دل چسپی ہے۔اس لیےوہ’’

 (۷)‘‘ق کو اہمیت دیتےہیں۔تفہیم کےلیے باالعموم تاریخی سیاق وسبا

میں ‘‘ ذوق ِادب اور شعور’’ہے جو ان کے مضامین کے مجموعے ‘‘ اردوناول اورسماجی شعور’’سید احتشام حسین کا دوسرامضمون  

شائع ہوا۔اس مضمون کی خاصیت یہ ہے کہ انھوں نے اس مختصر مضمون میں اردوناول ،اس کے امتیازات اور اس کےسماجی ارتقاپر بڑی 

جامعیت سے بحث کی ہے۔زیر ِنظر مضمون میں ان منشا صرف اردوناول میں سماجی شعور کےارتقا کا کھوج لگانا ہے۔مضمون کو طوالت سے 

بچانے کےلیے انھوں نے تما م ناول نگاروں اوران کے فن پاروں کا احاطہ نہیں کیا۔مضمون کے آغازمیں انھوں نے اس بات کی طرف 

ورداستان کی جڑیں دوسری زبانوں کی طرح اردومیں بھی ابتداسے پائی جاتی ہیں۔اردوناول کی ابتدا کے بارے میں اشارہ کیاہے کہ کہانی ا

س ہے کہ ناول کی اصطلاح برصغیر میں انگریزحکومت کے استحکام سےوابستہ ہے۔ان کےخیال میں ناول اورمختصر 

م

 

لش

یہ بات اظہر من ا

ئی صورتیں ہیں۔یہی اصناف ہیں جن میں انسانی سماج اورانسانی شعور میں تغیر وتبدل اور ارتقاکا افسانہ جو داستانی طرز ِقصہ گوئی کی ارتقا

 احساس ہوتاہے۔صاحب مِضمون کی رائے ملاحظہ کیجیے:

۔اس لفظ  سکتےہیںآج ناول کی اصطلاح جس مفہوم میں  مستعمل ہے بعد زمانی میں اسے جدید ہی کہ’’

 جوہوتی ہے   تاریخ ہندوستان کے اس دور ِبیداری سے شروعکےماتحت جو کچھ بھی ملتاہے اس کی

  ہے جس میںانگریزی حکومت کے استحکام سے وابستہ ہے بلکہ یہ کہنا درست ہوگا کہ یہ وہ عہد

 کہانی  کےلیےجدیداستحکام کی آخری اورزوال کی ابتدائی حدیں ملتی ہیں۔ویسے تو روایت کے تسلسل

 مل ابتداسے ادب کی طرح اردومیں بھی انسانی سماج میں اس کیاورداستان کے ڈانڈے ہر ادب کی 

ول یا  جنھیں ناجاتے ہیں لیکن جب ہم کہانی اورداستان کو ان کے ارتقائی فارموں میں دیکھتےہیں

نے  احساس ہوافسانہ کہاجاتاہے تو ہمیں انسانی سماج اورانسانی شعور  میں تغیر اورارتقا کا

 (۸)‘‘لگتاہے۔

 نے اردوناولوں میں سماجی شعوراورحقائق کے تعلق پر جو بصیرت افروزتنقیدی آراپیش کی ہے وہ لائق صد سیداحتشام حسین 

رانہ نظام کی سرمایہ دا تحسین ہے۔صنف ِناول اپنی موجودہ صورت میں مغرب کی دین ہے۔لہٰذا ناول کے متعلق ان کا کہناہے کہ یہ

ے پر اثرانداز  ایک دوسرئل ،سماج کے ساتھ ان کا تعلق اورپھر فرداورسماج کاپیداوار ہے۔ جدید دورکا انسان اس کے گوناگوں مسا

 کااورپیچیدہ مسائل   گتھیوںمشکلہوناہی دراصل ناول کی ابتداکاذریعہ بنا ،کیوں کہ قدیم قصہ گوئی کے برعکس ناول انسان اور سماج کی 

 بہترین مظہر ہے۔اس بارے میں وہ رقم طراز ہیں:

 کش  مکش کیکی حیثیت سے عہد سِرمایہ داری کی پیداوارہے،جب فرد اورسماج ناول ایک صنف ’’

 بڑھی ،جب جاگیر داری دورکی قدروں کے متعلق شک کا اظہارکیاجانے لگااورجب سائنس

ؤں  سے پہلونےعقائد اورروایات کی پرکھ پر آمادہ کیا،اس وقت انسان اوراس کے مسائل کو بہت

 (۹)‘‘گئی ،گویا ناول ایک پیچیدہ سماج کا مظہر  ہے۔سےدیکھنے کی ضرورت محسوس کی 

اصنا ف اِدب میں ناول کی وقعت پذیری اوردل پسندی سے کسی کو مجال ِانکارنہیں،کیوں کہ ناول کا فارم ایساہے جس میں ہر  

ئل کی نشان دہی جی مساسما طرح کے مضامین باآسانی کھپائے جاسکتےہیں۔ناول کی اسی موضوعاتی ہمہ گیریت کی ایک وجہ اس میں عصری

 ۔عالمی ادب میں ہیںقراردیتے  ہے جو اسے دوسر ی اصنا ف سے ممتاز وممیز کردیتی ہے۔بلکہ بعض ناقدین توناول کو تاریخ سے زیادہ اہم

دبی اناولوں کی  ہے۔ان  حاصل ہوئیجن ناولوں کو انسانی زندگی اورسماج کی صحیح ترجمانی کا مظہر قراردیاگیاہےاورعالمی سطح پر اسے عظمت

 غیرہ۔ کامیڈی وحیثیت بھی اپنی جگہ مسلم ہے۔جیسے ڈکنزکا ڈیوڈکاپر فیلڈ،ٹالسٹائی کا واراینڈ پیس ،بالزاک کا ڈیوائن

اردوناول کے ارتقامیں انھوں نے اس بات کا اعادہ کیاہے کہ چوں کہ ناول ہمارے ہاں مغرب سے آیاہےاسی لیے اردوناول  

 اردو ناول ہے۔کیوں کہ اوراسلوبیاتی تفہیم کےلیے صنف ِناول کےعام ارتقاکوبھی بروئےکارلاناضروری کے مقام ومنصب ،موضوعاتی

 نے زیادہ اثران ہی ناولوں سے لیاہے۔اس بارے میں ان کی ناقدانہ آراملاحظہ کیجیے:

 ہی ا کرناغلطاردوناول کےمقام ،موضوع اوراسالیب کوسمجھنےکےلیے ناول کےعام ارتقاکونظراند’’

  قائم معیار نہیں نہیں گمراہ کن اوربے نتیجہ بھی ہوگاکیوں کہ ناول کے مطالعے کے سلسلے میں وہ

قبل مانیوں  کی کیے جاسکتے اوراس حقیقت سے بھی انکارنہیں کیاجاسکتاکہ ہندوستان میں قصہ کہا

 (۱۰)‘‘تاریخ روایت  کےباوجود ناول کی ابتدامغربی اثرات ہی کی مرہون منت ہے۔

بالابیان سے جوبا ت واضح طورپرسامنے آتی ہے وہ یہ کہ دوسری زبانوں میں ناول کی ارتقائی صورت میں بہت سے  محولہ 

ملتی  ئل کی عکاسی بھیمسا نفسیاتی عوامل کارفرما ہیں۔یورپی ناول میں وہاں کی سماجی ،سیاسی ،تاریخی محرکات کی نشان دہی کےساتھ فرد کی

  استحصال ،دنیا کینظام،معاشی نےوالے عوامل میں انقلاب ِفرانس ،یورپ میں صنعتی انقلاب ،نوآبادیاتیہے۔یورپی ناول پراثرانداز ہو

 بڑے ہی دل کش ن ناولوں میںادوعظیم جنگیں،انقلاب ِروس ،معاشی بحران اوراس کے نتیجے میں فردکی مجبوری ،بےبسی لاچارگی کا نقشہ 

سامنے آتےہیں   ایسے ناولشعورکوبنظر ِغائردیکھنےسے پتہ چلتاہےکہ اس ارتقامیں کچھانداز میں کھینچاگیاہے۔اردوناول میں سماجی 

لکل وفن سے بافکرجوبالکل سطحی زندگی کی تصویر پیش کرتےہیں۔ان ناول نگاروں کی سب سے بڑی خامی یہ ہے کہ وہ ناول کے 

ول نگاروں نے شارہیں۔ان نارکھنےوالے نذیراحمد اورسرنابلدنظرآتےہیں۔اردو ناول میں سماجی شعوراورتاریخٰ بصیرت کی پہلی اینٹ 

ل نگارتسلیم کرنے کا پہلاناوپہلی مرتبہ سماجی مسائل کی  دل فریب عکاسی کی ہے۔ہمارے اردوادب میں بہت سے ناقدین نذیراحمدکواردو

ی نذیر احمد  کہ مولورکرتےہیںمیں بہت لیت ولعل سے کام لیتےہیں۔سیداحتشام حسین دوسرےناقدین کے برعکس اس بات کا برملا اظہا

وقت کےعصری  لوں میں اسہی اردوکا پہلا اوراہم ناول نگارہے۔کیوں کہ ان کےخیال میں نذیر احمد وہ پہلا ناول نگارہےجن کےناو

 اورسماجی حقیقت نگاری کے مرقعے ملتےہیں۔اس بارے میں ان کی رائے ملاحظہ کیجیے:

جی  ان کی سمامانتےلیکن یہ محض اصطلاح کاچکرہے۔میں بہت سے نقادنذیراحمدکوناول نگار نہیں’’

ں  کرتاہوبصیرت اورتاریخی شعورپرنظررکھ کرانہیں اردو کاپہلا اوربہت اہم ناول نگارتسلیم

جی حقائق پیش  گہرے سما۔مراۃ العروس ،توبتہ النصوح  ،فسانہ ٔ مبتلا۔ایامیٰ اورابن الوقت ہر ایک میں

ہے۔ ہر م رکھتایں صدی کے وسطی دورکاکوئی اہم مسئلہ بنیادی مقاکیے گئے ہیں۔ ہر ایک میں انیسو

 ایک میں چند کرداربعض مسائل کےنمائندے بن کر زندہ  اور متحرک شکل میں سامنے

 (۱۱)‘‘آتےہیں۔ہرایک میں مثالیت کےباوجود حقیقت پسندی اپنی جگہ رکھتی ہے۔

 کہ نذیراحمد ہی وہ پہلے ناول نگارہیں جنھوں نے اپنے ناولوں مذکورہ بالا اقتباس سے ایک طرف اس بات کی وضاحت ہوتی ہے 

میں سماجی حقائق کی  بھرپورعکاسی کی ہے۔یہ ناول انیسویں صدی کےدرمیانی زمانے کےہندوستانی سماج کےکئی اہم اوربنیادی مسائل کی 

بن کراردوادب کےزندہ کرداروں نشان دہی کرتےہیں۔ اسی طرح ان ناولوں کےبعض کردارچند ایک سماجی مسائل کےنمائندے 

میں شمارہوتےہیں۔جیسے ابن الوقت،مراۃ العروس  کی ماماعظمت،فسانۂ مبتلاکا مبتلا،ہریالی بیگم اورغیرت بیگم اسی ظاہرداربیگ اورکلیم 

کہ انھوں وغیرہ ایسے جیتے جاگتے اورمتحرک کرداروں کی صورت قارئین کےسامنے آتےہیں۔اس اقتباس کی دوسری اہم بات یہ ہے 

نے نذیر احمدکو اردوکا پہلاناول نگارتسلیم کیاہے۔ڈاکٹرمحمد احسن فاروقی کایہ کہناکہ نذیراحمد ناول نگارنہیں تھے مصلح اورتمثیل 

نگارتھے۔ان کےناول ،ناول نگاری کےفن پر پورے نہیں اترتے۔وہ انھیں ناول کہنا بھی گوارا نہیں کرتے بلکہ ان کو تمثیل کہتےہیں 

حسین نہ صرف نذیر احمد کو اردوکاپہلا ناول نگارمانتےہیں بلکہ وہ اسے اردوکابہت اہم ناول نگار بھی تسلیم کرتےہیں۔ ان کو خیال  ۔احتشام

جی ہے کہ نذیراحمد زمانی اعتبارسے توویسے بھی پہلے ناول نگارہیں مگروہ اس لحاظ سے بھی پہلے ناول نگار ہیں جنھوں نے اردوناولوں میں سما

ءکی ناکام جنگ ِآزادی میں شکست خوردہ مسلمان سماجی شکست وریخت کو شکارہوئے۔سماجی ۱۸۵۷نگاری کی بنیادرکھی ۔حقیقت 

اورخاندانی لحاظ سے جس انتشار کے ہوئے وہی نذیر احمد کےناولوں میں بڑے موثر انداز میں پیش کیاگیا۔نذیراحمد نےاصغری 

قت  جیسے لافانی کردارتخلیق کیےجو تخیلاتی نہیں بلکہ اپنے عہد کی بھرپورعکاسی کرتے ،ظاہرداربیگ ،مبتلا،ہریالی بیگم اورابن ِ الو

نظرآتےہیں۔سماجی شعوران کرداروں میں رچ بس کر سماجی ابتری کو بدلنے کی بھر پورسعی کرتے نظرآتےہیں۔ ان ناولوں میں اس 

کاذکراورناول کےکرداروں کا ان تحاریک سے انسلاک دراصل زمانے میں مسلمانوں میں سماجی  کی اصلاح پسندی کی مختلف تحاریک 

نذیراحمد کےعہد کی سچی تصویرکشی ہے۔ اس کےساتھ ان ناولوں میں زبان وبیان کےچٹخارےکےساتھ اس زمانے کی دلی کی گلی کوچوں 

 اورسماجی شعوررکھتےتھے۔سماجی شعورکی ،پیشہ وروں کی بولیاں اورعمارتوں کی نقشہ بھی کھینچاگیاہے۔نذیراحمدوہ پہلے ناول نگارہیں جوادبی

 یہ بحث ان کےناولوں کے موضوعات سے لےکرکرداروں تک محیط ہے۔

سیداحتشام حسین نے نذیراحمدکےسماجی شعورکےبعدسرشارکوفسانہ ٔآزادکو موضوع سخن بنایاہے۔سرشارکافسانہ ٔ آزاد  

قع ہے جس میں وردل دوز مرکے زوال پذیرتہذیب کاایسا دل فریب ااردوناول کے ارتقامیں ایک اہم کڑی کی حیثیت رکھتاہے۔یہ لکھنؤ

  نظراندازہمیں اس زمانے کےلکھنوی سماج کے کج رویے اورمعائب نظرآتےہیں۔سرشارکےبارے میں ناقدین کی اس رائےکو

ے سے بات کو سر اسکرتےہیں کہ سرشارصرف فن کارتھے۔ان کےسامنے ناول لکھنےکاکوئی واضح مقصد نہیں تھا۔سیداحتشام حسین 

 فضول سمجھتاہے۔اس بارےمیں وہ لکھتےہیں:

 نہیں بعض ناقدین کا خیال ہے کہ سرشارایک خالص فن کار ہیں اوران کےسامنے کوئی مقصد’’

نوں  ہے۔یہاں اس بحث کی گنجائش نہیں ہےکہ مقصد ادب میں کسی طرح داخل ہوتاہےاوردو

ہری  ضروری ہے کہ سرشارکےیہاں ظامیں کس طرح ایک رشتہ قائم رہتاہےتاہم اتنا کہنا

 گی کی انغیرجانب داری  اور بے تعلقی کےباوجود کبھی طنز کےپردے میں اورکبھی کھل کرزند

کردی  پیداقدروں پر اظہارخیال ملتاہے جن میں بدلتی ہوئی دنیا نے تناقص اورتضاد کی کیفیتیں

 اورکن سمجھتے تھے  رسمی اوربے سودتھیں اوریہ سمجھنا مشکل نہیں رہ جاتا کہ وہ کن قدروں کو محض

 (۱۲)‘‘میں انھیں زندگی کی  جھلک ملتی تھی۔

احتشام حسین کےمطابق سرشار کےتما م ناول فنی لحاظ سے ناقص ہیں مگرززندگی کے حقائق کی ایسی سچی تصویریں پیش کرتے  

رہے۔ نواب آصف رکا  شاہ کایرنظر آتی ہے۔یہ سرشاہیں جس  میں ہمیں اس زمانے کے لکھنؤ کی زوال پذیر تہذیب کی چلتی پھرتی تصو

مانے کےلکھنؤ کی شارنےاس زالدولہ کے زمانےکی لکھنؤ ،وہاں کی درباری سازباز ،عیش پرستی جیسی قباحتیں اس ناول کا موضوع ہے۔سر

 بھی تخلیق کیے ۔ نی کردار لافاجو تصویر کھینچی ہے وہ بہت دل فریب ہے۔اس کے علاوہ سرشارکےقلم اس ناول میں آزاد اورخوجی جیسے

جو ان کےپہلے مضامین کی توسیع ہے۔ان کوفسانہ ٔ آزادمیں خوجی کے ‘‘ادب اورسماج ’’سید احتشام حسین کےمضامین کا مجموعہ  

ئے ہوئے پر ا ٹھا  کاندھوںکردار میں بڑی کشش نظر آتی ہے۔ان کےخیال میں پورے ناول کی کہانی کو یہ دوکردار آزاد اورخوجی اپنے

 ہے۔احتشام حسین  نظرآتیہیں ۔ ناول کا مرکزومحور تو میاں آزادکاکردارہے مگرپوری کہانی خوجی کےکردارکے بغیربے معنی اورپھیکی

 :ئے لکھتےہیںمیں خوجی کےکردارکی نمایاں کی خوبیوں کی طرف اشارہ کرتے ہو‘‘ خوجی ایک مطالعہ’’نے اپنے ایک مضمون 

 اس انسان سمجھناکاپر غورکرتے ہوئے یہ خیال پیداہوتاہے کہ اسے صرف لکھنؤ کھبی کھبی توخوجی ’’

صداقت  کی عظمت اورآفاقیت کی توہین ہے۔ وہ ہر ایسے عہد میں پیداہوتاہےجب اس دورکی

ر کےدرباری ظریف کی شکل  

  خوجی کےوٹ اوررسینکو پانزا کےلباس میں پایاتھا۔سرشارنے اسےسرون

ں کی دنیا پر فعہ عاقلوبھیس میں ڈھونڈنکالااورمنشی  سجاد حسین نے حاجی بغلول کہ کر پکارا۔ وہ ہر د

ہ طرف اشار تنقید کرنے کےلیے اٹھتاہے اوراپنی احمقانہ باتوں سے بہت سی ایسی صداقتوں کی

ورسرشار خوجی الکھنؤ   کی متحمل نہیں ہوسکتی تھی ۔ ہاں یہ نہ بھولنا چاہیے کہ کردیتاہے سنجیدگی جس

 (۱۳)‘‘ہی کو جنم دےسکتےتھے۔

ی ،واقعات میں تضادات ،جملوں کی تکراراورغیرحقیقی کردارہی اس ناو ل میں  

ب طگ

فسانہ أٓزاد کےپلاٹ میں جو بے ترتیبی ،بے ر

خوجی میں وہ ہوسکتاہے پھر اگرسرشارایک منظم خیال کو ایک مربوط پلاٹ میں پیش کرتے توخوجی کےکردارکی وجہ ٔتخلیق بنی کیوں کہ 

 جاذبیت نہیں ہوتی جو آج اس کردارکا سب سے مثبت پہلوہے۔اس بارے میں ابوالکلام قاسمی رقم طرازہیں:

  نقطٔ پسنداحتشام صاحب نے فکشن کےکرداروں کےمطالعے میں حقیقت نگاری کےسکہ بند ترقی ’’

ی ہ ہمہ گیرنظر سےبھی انحراف کیاہے۔ انھوں نے خوجی کےکردارکو حقیقت نگاری سے کہیں زیاد

اورادبی جامعیت کےمعیارپرپرکھنےکی کوشش کی ہے۔ان کا خیال سے کہ فکشن کےکسی 

یتوں س میں روااکردارکےلیے اپنے گروہ یا انداز ِنظر کی نمائندگی کےساتھ یہ بھی ضروری ہےکہ 

 (۱۴)‘‘ہواورجس میں صدیوں کی صداقت کی ترجمانی کرنےکی اہلیت ہو۔کا تسلسل مقید

نذیر احمد اورسرشارکےبعد انھوں نے اردوناول کےارتقاکی تیسری کڑی عبدالحلیم شرر کےفن پر ناقدانہ نظر ڈالی ہے۔شرر  

لعے  نقاد کی عمیق مطاجید جیسے احتشام حسیناردومیں تاریخی ناول نگاری کا باواآدم سمجھے جاتے ہیں ۔فنی لحاظ سے شررکے ناول کمزورہیں۔

مانتےہیں کہ شرر  داس بات کواور ژرف بینی سےمخفی نہیں تھی ۔لیکن شررکی ناول گاری کے  تمام معائب کی طرف توجہ دلانے کے  باوجو

 تھافی مقبول بنادیا کاسطح پر  میکےناولوں کےاپنے زمانےمیں کافی پسند کیاجاتارہا۔شررکے اسلوب اورطرز ِبیان نے ان کے ناولوں کو عوا

 ۔شرر کی ناول  نگاری کے محاسن اورمعائب پر رائےزنی کرتےہوئے لکھتےہیں:

 یہ بات شررنے اپنے زیادہ ترناول مسلمانوں کی قدیم تاریخ سے متعلق تصنیف کیےاگر چہ’’

جذبۂ  ان کے لیکنمسلمانوں کو ان کے فوری مسائل  کے سمجھنےیا حل کرنے میں مدد نہیں دیتی تھی 

نجام دینا اوہی کام  افتخار اوربرتری کو ضرور اکساتی تھی ۔گویا شرر اپنے طور پر ناولوں کے ذریعے

م دے رہے چاہتےتھے جو دوسرے اپنی تاریخی کتابوں ،علمی مضامین اورمذہبی مباحث سے انجا

 تھیسے پست  تھے۔شررکے ناولوں کی سطح کئی حیثیتوں سے نذیراحمد اورسرشار کے ناولوں کی سطح

 جو چند نےیا۔انھوں لیکن کچھ تو ان کا انداز بیان اورکچھ موضوع دونوں نے انہیں ہر دل عزیز بناد

  سے تعلقاصلاحی ناول لکھے ہیں ان کے موضوعات وقت کے عام تقاضوں اوراصلاحی انداز ِنظر

 (۱۵)‘‘رکھتے ہیں۔

ناولوں میں اس وقت کی عصری مسائل اورسماجی حقائق کی  شررکےاصلاحی ناول فنی لحاظ سے خاصے کمزورہیں۔اگرچہ ان 

  ۔ان کا مقصد بھیرخ بھی تھےموبھرپور عکاسی ملتی ہے،مگر فنی لحاظ سے یہ ناول کافی پھسپھسےہیں۔کیوں کہ شررناول نگارکےساتھ ساتھ 

کو حاصل رہاوہ ‘‘ جان اداامراؤ’’ول ان کے تاریخی شعورسے ہم آہنگ تھا۔اردوناول کےتشکیلی دور میں جو مقام اورمرتبہ رسواکےنا

 کی نظروں سے ادب دادوتحسینکسی اورناول کو نصیب نہیں ہوا۔ رسوا نے امراؤجان ادا کی شکل میں ایسا نگینہ تراشاہے جسے ناقدین ِ

شرہ اوریہاں نے معا ال پذیردیکھتےہیں۔یہ ناول اگرچہ ایک طوائف کی بپتاہےمگر اس کےساتھ ساتھ اس ناول کا مرکزبھی لکھنؤ کی زو

اکادوسراناول تی ہے۔رسونوابین کاطرز عِمل ہے۔یہ ناول انسانی نفسیاتی پیچیدگیوں کےساتھ اس زوال پذیر سماج کی بھی عکاسی کر

 ہے کہ رسواکا ف توجہ دلائیطرجو امراؤ جان اداکی وجہ سے زیادہ موضوع ِبحث نہیں رہا ۔احتشام حسین نے اس امرکی ‘‘ شریف زادہ ’’

کرنےکی کوشش  کو اجاگرناول شریف زادہ سماجی حقائس  کے حوالےسے کافی اہم ناول ہے۔اس ناول میں انسان اورسماج کے باہم تعلق

قدانہ بصیرت نا ا ن کی کی گئی ہے۔ بقول ان کے کہ اس ناول کو وہ پذیرائی اورتوجہ نہیں مل سکی جس کایہ حق دارہے۔اس بارے میں

 ملاحظہ کیجیے:

 اپنی جگہ ول شریف زادہ میں اس نئے انسان کےجدوجہدکی تصویرہےجونئے سماج میںرسواکےنا’’

نے بھی   لیکن جسبناناچاہتاہےاوراگرچہ اس اہم سوانحی تصنیف کی طرف زیادہ توجہ نہیں کی گئی ہے

 ؎۱۶‘‘۔اس کا مطالعہ کیاہےوہ جانتاہےکہ اس پیشتر اردومیں ایسے ناول کی مثال نہیں ملتی

 ان تنقید  نگاروں میں نہیں جو ایسے فن پاروں کی بغیر توجیہ کے مدح سرائی یا مصلحتاًتنقید کرےجن فن سیداحتشام حسین 

 بہت سے ناول سفرمیں ایسےپاروں میں فن اورفکر ہر دولحاظ سے خامیاں ہوں۔اردوناول میں سماجی  شعوراورحقیقت نگاری کے ارتقاکے

فن کی خدمت تولوں سے نہ تھے ،سیکڑوں طرح کی خامیاں ان  میں موجودتھیں۔ایسے ناونگار ہیں جن کےناول فنی لحاظ سے کافی کمزور

قدم  میدان میںکےہورہی تھی اورنہ ان کےموضوعات سے سماج کی کچھ بھلائی ہورہی تھی ۔اسی دوران پریم چند کے اردوناول 

لات ،نچلے طبقے وپیش کے حاہیں۔انھوں نے اپنے گردرکھا۔پریم چند اپنےناولوں میں ہندوستانی سماج کی بھر پورعکاسی کرتے نظرآتے

 کے مسائل اورسماجی حقیقت نگاری کو موضوع ِسخن بنایا۔پریم چند کی اسی خوبی کےمتعلق لکھتےہیں:

  فضا میںجب کوئی پریم چند کے ناول پڑھتاہےتوپرانے ناولوں کےمقابلےمیں بالکل ہی مختلف’’

اسے  لیتاہےکہ ندگی کےاتنے پہلو زندہ اورمتحرک دیکھپہنچ جاتاہے۔پڑھنےوالاعام انسانوں کی ز

 کوناانسان عوامی طبقے کی مشین چلتی ہوئی نظرآنےلگتی ہے۔شعورمیں گہرائی اوروسعت پیداکر

یم چند م ہےاورپرمختلف حالات میں سمجھنے اوردیکھنےکی صلاحیت پیداکرناہی ایک اچھے فن کارکاکا

 جوکچھ میںتوولوں کوچھوڑکراگر صرف گئودان کودیکھیے نے اسے بڑی خوبی سے انجام دیاہےاورنا

 (۱۷‘‘)کہ رہاہوں وہ آسانی سے سمجھ میں آجائے گا۔

اردوناول کی ارتقائی صورت  ِحال کو واضح کرنےکےبعدمضمون کے آخر میں انھوں نےناول کےفن پرمختصر مگرجامع انداز  

کا خیال ہے کہ ناول سماج کےمسائل کو کرداروں کے ذریعے قارئین تک میں روشنی ڈالی ہے۔ناول اورسماج کےتعلق کےبارےمیں ان 

پہنچاتاہے،وہاں سماج کےظاہری اورباطنی مشکل مسائل کاایک قابل ِقدرنمونہ  بن جاتاہے۔ ان کےخیال میں ترقی پسند تحریک سے 

ج سے تعلق رکھتےہیں مگر ان ناول نگاروں تعلق رکھنے والے ناول نگاروں کا مطمح نِظر ایسے موضوعات ہیں جو سماج کے داخل اورخار

کےفن پاروں میں وہ جان نہیں جو پریم چند جیسے سماجی شعور اورحقائق پر نظررکھنےوالےناول نگارکےہم پلہ ہوں ۔اس بارے میں وہ 

 لکھتےہیں:

  وہ سماجناول جہاں سماج کا علم افراد)انفرادی کرداروں(کےذریعےہم تک پہنچاتاہے وہیں’’

  ی اعہدکیکےپیچیدہ داخلی اورخارجی عمل کامظہر بن جاتاہے۔لیکن اسے محض کسی خاص سوسائٹی

 بھی ضروریتاریخ بھی نہیں سمجھناچاہیے کیوں کہ اس میں سطح کےساتھ ساتھ کہرائی کاناپنا

 ِنظر توں کو پیشترقی پسند تحریک سے تعلق رکھنے والے جو ناول لکھ رہے ہیں وہ ان باہوجاتاہے۔

برابربھی یم چند کےرکھتےہیں حالاں کہ ابھی تک کسی کو اتنی کامیابی نہیں حاصل ہوئی ہے کہ اسے پر

 (۱۸‘‘)بٹھاسکیں۔ 

 سماجی حقیقت نگاری کی جو بنیادرکھی کوئی دوسرااس محولہ بالا بیان سے یہ بات واضح ہوتی ہے کہ پریم چند ہی نے اردوفکشن میں 

کی کئی  ن ہے۔ناولمیدان میں اس کی ہم سری نہ کرسکا۔سیدا حتشام حسین کےخیال میں ناول وہ صنف ِادب ہےجس کا موضوع انسا

مسائل ہی  ر اس کےاو اقسام ہیں۔ہر قسم اپنی ہئیت اور اسلوب  میں ایک دوسرے سے مختلف ہوتاہے،مگر ہرناول کا موضوع انسان

 نداز میں پیشاہوتےہیں۔ایک کامیاب ناول نگاروہ ہوتاہے جو سماجی حقائق کوکرداروں کےذریعے،بےترتیب واقعات کومنظم 

توجہ اپنے فن  قارئین کی کرتاہے۔یہی وہ طریقہ ہےجس کی وجہ سے وہ سماجی ارتقاکےعمل اوردستورکو سمجھتاہے۔ایسے ناول نگاراپنے

 قاری کو  بھی ذہینکبھی کی صلاحیت رکھتےہیں۔جو ناول نگاراس طریقے سے بےپرواہوکر ناول تخلیق کرتاہےوہ پارےکی طرف کھینچنے

 مطمئن کرنےمیں کامیاب نہیں ہوسکتا۔

اگرچہ موضوع کےاعتبارسے ناول کو مختلف قسموں  میں بانٹ دیاگیاہےلیکن ’’

کرداروں  رہتاہے۔ناول نگاراگرغورکیاجائےتواپنے آخری تجزیےمیں اس کا موضوع انسان ہی

  بناکرپیشکے عمل میں اپنے عمل کو آزماتاہےاورجوکچھ غیر منظم شکل میں دیکھتاہےاسے منظم

ول ناکرتاہے۔اس پردےمیں وہ سماجی ارتقاکےعمل اورقانون کو سمجھناچاہتاہے۔اگرکوئی 

 (۱۹)‘‘نگاراس سے بے نیازی برتتاہےتووہ ذہین پڑھنےوالےکومتاثرنہیں کرسکتا۔

مضمون کے آخرمیں انھوں نے عالمی ادب کے افق پر جگمگانے والے کچھ ناول نگاروں کےنام لیے ہیں ۔جنھوں نے ناول  

فن پاروں ل نگاروں کےکےفن کو بام ِعروج تک پہنچایاہے۔وہ اس بات کے متمنی نظرآتےہیں کہ اردوناول لکھنےوالے مذکورہ ناو

 احتشام حسینسیدناول نگاروں کی طر ح کام میں لےآئیں۔بحیثیت فکشن کےنقادکے کوپڑھیں اوراپنے موضوعات اورموادکوان 

 کےمتعلق ابوالکلام قاسمی لکھتےہیں:

وہ جب احتشام حسین نے شعری ادب سےکہیں بہتر اورکاآمدطریقےپرفکشن پرتنقیدکیاہے۔’’

کو ایک  کردارخوجینذیراحمدکےناولوں کی تاریخی حیثیت کا تعین کرتےہیں یا فسانہ ٔ آزادکےمشہور

 روایتی تہذیبی عنصرکےطورپردیکھتےہیں۔تواندازہ ہوتاہے کہ وہ فکشن میں  کردارنگاری کی

تصورسے بہت بلند ہوکرغورکرتےہیں اوراس ضمن مین بعض فنی نکات کوبھی نمایاں 

 (۲۰)‘‘کرتےہیں۔

صول ادہ تنقیدی باوجود انھوں نے فرسوترقی پسند تحریک سے تعلق رکھنےاورمارکسی تنقیدکے اصولوں کو بروئےکارلانےکے  

 رے میں ڈاکٹر شاربدہیں۔اس بااورنظریات کوکبھی بھی نہیں اپنایا۔وہ اردوادب میں سائنسی اصولوں پر تنقید کی بنیادرکھنے والے نقا

 ردولوی لکھتےہیں:

 کی انھوں نےترقی پسندرجحانات کےتحت نظریاتی تنقیدکےاصولوں کومرتب کرنےکی کوشش’’

قی امت پسندی اورانتہاپسندی ،ادب اورسماج اورجدلیاتی مادیت کےمباحث میں تراورقد

گی پر دب اورزنداپسندتنقیداورادب کوواضح بنیادوں پر پیش کرکےسائنٹفک تنقیدکی بنیادڈالی۔ وہ 

 (۲۱)‘‘تاریخی تبدیلیوں اورسیاسی شکست وریخت کےاثرات پرگہری نگاہ رکھتےتھے۔

  بالابیان  کی تائید ڈاکٹر محمدعلی صدیقی نےان الفاظ میں کی ہے:ڈاکٹر شارب ردولوی کی محولہ

 سید احتشام حسین ان نقادوں میں سےتھےجوتنقیدکوسائنس سمجھتےتھےاورادب کا فلسفہ’’

 بھی۔تخلیق کاراورتنقیدنگار میں فرق یہی ہےکہ تخلیق کارغیرمنطقی اورغیرسائنسی

  دان  کیبھی ہولیکن تنقیدنگار ایک سائنس ہوسکتاہے۔ممکن ہے یہ نئے حسن کی تخلیق کاسبب

ادب کے طرح زیرہ تِبصرہادب پارہ کواس کےاپنے عہداورقدما کے ادب اورپھرایک روایت کے

وسرے بجائے مختلف النوع ادبی دھاروں کےتناظر میں دیکھتاہے اورایک دورکی حسیت کود

لیات جمادسے ہم عصری دورکےلیےناموزوں قراردیتاہےاوروہ اس عمل میں متعلقہ علوم کی مد

ردرجہ کاایک ایسامیزان تیارکرتاہےجواپنی اعلیٰ شکل میں سائنس کےساتھ ساتھ تخلیق کا

 پاسکتاہے۔ جب کہ تخلیق کےلیے اس عمل سے گزرنےکےلیےمنطقی ہونابھی ضروری نہیں

 (۲۲‘‘ )ہے۔

اورتاریخی پس منظر میں مطالعہ کیا۔ اسی  درج بالا اقتباسات اس بات کا بیّن ثبوت ہیں کہ احتشام حسین نے ادب کا سماجی 

 لاناقدین نے انھیں مذکورہ بامطالعے کو مدنظر رکھتےہوئے انھوں نے اپنے تنقیدی نظریات کو صفحہ ٔ قرطاس کی زینت بنایا۔اسی وجہ سے

 اردو  میں سائنٹفک تنقیدکا بنیادگزارقراردیاہے۔

 حوالہ جات

 ۱۵۲ء،ص ۲۰۱۶تنقیداوراردوتنقیدنگاری،ایجوکیشنل بک ہاؤس ،علی گڑھ،نورالحسن نقوی،فن ِ ۔۱

 ۱۱۱ء،ص ۲۰۱۹ابوالکلام قاسمی ،معاصر تنقیدی رویے،عکس پبلی کیشنز،لاہور، ۔۲

 ۱۱۸ء،ص ۱۹۷۲احتشام حسین ،سید،روایت اور بغاوت،ادارہ ٔفروغ اردو،لکھنؤ، ۔۳

 ۱۱۹-۱۱۸یضاً،ص   ۔۴

 ۱۳۷ایضاً،ص  ۔۵

 ۱۱۹قاسمی،معاصرتنقیدی رویے،صابوالکلام  ۔۶

 ۱۳۸احتشام حسین ،سید،روایت سے بغاوت،ص ۔۷

